             Инспекторите за социјална заштита од Секторот за инспекциски надзор вo социјалната заштита и заштита на децата при Министерството за труд и социјална политика врз основа на член 242 од Законот за социјалната заштита (,,Службен весник на Република Македонија,, број 79/2009, 36/2011, 51/2011, 166/2012, 15/2013, 79/2013, 164/2013, 187/2013, 38/2014, 44/14, 116/14, 180/14, 33/15, 72/15, 104/15, 150/2015, 173/2015, 192/2015 и 30/2016), (во натамошниот текст: Законот),  а за отстранување на недостатоците и неправилностите утврдени со Записникот број  16-4312/1 од 30.09.2016 година за извршен вонреден инспекциски надзор во ЈУ Меѓуопштински центар за социјална работа Прилеп,  застапуван од  одговорното лице Бобан Петроски - дипломиран правник, заменик на директорот по негово овластување ,  донесоа 
Р   Е   Ш   Е   Н   И   Е
 Се наредува ЈУ Меѓуопштински центар за социјална работа  Прилеп (во натамошниот текст: Центарот), за отстранување на констатираните недостатоци и неправилности  да ги преземе следните мерки  во роковите и од страна на одговорните лица и тоа:

                 1. Центарот да го извести надлежниот орган кој ги води книгите за евиденција на недвижностите согласно член 141 став 2 од Законот за семејството (,,Службен весник на Република Македонија,, број 80/92, 9/96 , 38/2004, 33/2006, 84/2008,117/2009, 67/2010, 156/2010, 39/2012, 44/2012, 38/2014, 115/2014, 104/2015 и 150/2015).

.
                  2. Центарот да изврши уредно доставување на старателска исправа, согласност  член 188 од Законот и членовите од 79 до 86 од Законот за општата управна постапка („Службен весник на Република Македонија” број 124/2015),
                   3. Центарот да изврши попис и процена на имотот на лицето под старателство, согласно  член 143 од Законот за семејството.

   Одговорни лица: Директорот  и стручните работници. 
    Рок:   31.01.2017 година .
 4. За извршување на определените мерки Директорот на Центарот да преземе соодветни активности и во рок од 3 дена по истекот на рокот определен за извршување на инспекциската мерка писмено да го извести Секторот за инспекциски надзор во социјалната заштита при Министерството за труд и социјална политика дали се извршени наредените инспекциски мерки, согласно член 30 од Законот за инспекциски надзор, (,,Службен весник на Република Македонија,, број 50/2010, 161/2010, 157/2011, 147/2013, 41/2014, 33/15, 193/2015 и 53/2016).

            Жалбата не го задржува извршувањето на решението.
О б р а з л о ж е н и е

           Инспекторите за социјална заштита од Секторот за инспекциски надзор во социјалната заштита и заштита на децата при Министерството за труд и социјална политика извршија вонреден инспекциски надзор во ЈУ Меѓуопштински центар за социјална работа Прилеп на ден 28.09.2016 година, во поглед на спроведувањето и примената на Законот за социјалната заштита, Законот за семејството и подзаконските, општите, поединечните и другите акти донесени врз нивна основа, во предметот на корисникот  С. К. со  решение број 07-1050/3 од 03.02.2012 година, како лице сместено во установа за стари лица и ставена под старателство поради одземена деловна способност.
За извршениот инспекциски надзор и констатираната состојба, инспекторите составија  записник број 16-4312/1 од 30.09.2016 година.                  

Согласно член 242 од Законот се донесе решение како во диспозитивот.

 Жалбата не го задржува извршувањето на решението согласно член 244 став 3 од Законот.

Решено во Секторот за инспекциски надзор во социјалната заштита и заштита на децата при Министерство  за  труд  и  социјална  политика   на  ден 30.09.2016 година под  број  16-4312/2.                        .


Упатство за правно средство: против ова решение може да се изјави жалба до Државната комисија за одлучување во втор степен од областа на инспекцискиот надзор и прекршочната постапка во рок од 8 дена од денот на приемот на решението.
                                                            Инспектори за социјална заштита

                                                        1.Соња Стефановска

                                                                       2. Пецо Аспровски

